
Tinhundzu ta madokodela ma rhadiyoloji ti khomanisiwa ehenhla ka xikweleti 

xa xibalo xa R52-million  

 

Tshwane, 25 Nyenyenyana 2022 – Tinhundzu ta ndhawu ya vutshunguri ya 

madokodela mambirhi ma rhadiyoloji ti khomanisiwile hi Xandlamajaji wa Khotokulu 

ehenhla ka mitlheriso leyi kayiveleke na xikweleti xa xibalo xa R52-million lexi 

kolotiwaka Vukorhokeri bya Xibalo bya Afrika-Dzonga (SARS).  

 

Valawuri va ndhawu ya vutshunguri eXibedlhele xa Louis Pasteur ePitori, Drs 

Mkhabele and Indunah Diaganostic Radiologists Inc, i Dok Zulu Mkhabele na Dok 

Mevis Ponde.  

 

Muhakelaxibalo u endlile xikombelo eka SARS leswaku ku va na ntwanano lexi nga 

ariwa. Papila ra xialo ri rhumeriwile muhakelaxibalo kun'we na papila ro hetelela ro 

londza. Muhakelaxibalo a nga hlamulanga eka mapapila mo londza na ra xialo 

hamambirhi. 

 

Xikweleti xi suka eka rhumelo wa mitlheriso yo hambanahambana eka SARS ku katsa 

na mitlheriso ya xibalo xa malinghena xa khamphani, Xibalo-Hi-Ku-Ya-Hi-Muholo 

(PAYE) na Xibalo xa Mixavo (VAT), handle ka hakelo eka ku tlula nkarhi wa malembe 

manharhu.  

 

Eka mhaka yin'wana, Xandlamajaji u okixinile tinhundzu ta Edison Power Gauteng Pty 

Ltd, khamphani ya gezi leyi nyikaka tikontiraka, endzhakukalolo khamphani yi 

rhumerile mitlheriso handle ka hakelo.  Tinhundzu ti khomanisiwile hi Ndzati lembe leri 

nga hundza, ti pimanisiwile ku va ti ri R20-million. Nkavulandzelelanawu bya Edison 

byi humelerile eka ku tlula nkarhi wa malembe mambirhi.  

 

Khomixinara wa SARS Edward Kieswetter u vurile leswaku nhlangano wu tekile 

xikongomelo xa kungu xo vonaka ku endla vulandzelelanawu byi vevuka no olova eka 

vahakelaxibalo, lokohiletlhelo hi nyika nhlamuselo na ntiyisiso mayelana na swiboho 

swa vona swa vulandzelelanawu.  

 

"Hi teka nhlayo ya le henhla ya vahakelaxibalo tanihi lava tshembekeke no tiyimisela 

ku landzelela.  Eku endleni tano va hoxa xandla eku hlengeleteni ka mali ya tiko leyi 

lavekaka ku pfuneta ku aka mfumo wa vuswikoti lowu hlayisaka rihanyu ra vaakitiko 

hinkwavo. 

 

"Hambiswiritano, nkavulandzelelanawu wa vugevenga no endla hi vomu ku suka eka 

xihlovo xin'wana na xin'wana swi nge kondzeleriwi. SARS yi ta tirhisa xitirho xin'wana 

na xin'wana xa xinawu lexi yi nga na xona ku endla swi nonoha no durha eka 

vahakelaxibalo na vaxavisi valava," ku vurile Khomixinara wa SARS. 

 

Mayelana na vuxokoxoko byo tala tihlanganise na SarsMedia@sars.gov.za 

